
Tson Na Jndé Ve Na Scuienon
Pablo Ndéé Nn'an Tsjoon
TesalOnica

Incyaa Pablo ts'on 'naan’' jon ndééhan

1 Ja Pablo matsciiendn tsonvahin ndéé 'o' na
m'anho' tsjoon TesalOnica na conduiho' tmaan'
nn'an na vantyja n'onho' Jesucristo. Juu Sil-
vano yo nin'Timoteo conan'jonhan juu tsonva-
hin. Coninncya ts'on njan ndéé 'o' na conduiho'
clentaa' tyééhé ta Tyo'ts'on yo ta Jesucristo na
conduihin na itye'ntjon jon jaa. 2 Nquii tyééhé
Tyo'ts'on yo nquii Jesucristo na conduihin na
1tye ntjon jon jaa, juu naya na nan'xuanhan yo
nin'juu na conduihin na tajfivaan' ts'onhan, cotan
ndééhan na na cy'onho' ciienta joohan'.

Xjen na nndyo nnda' Cristo ntco'xen Tyo'ts'on
nn'an

3 '0' ntyjé na vantyja n'onho' Cristo, 'io
'io chuhan' na concyd na ya Tyo'ts'on ntyja
'naanho'. Chuhan' na cont'da na nnda' ng'e
na vandit'manntyi na vantyja n'onho' Cristo
ndo' na nciii cuiiho' conan'vengiontyichenho'
ntyjeho' na vantyja n'onhan jon. 4Mang'e jo' nciiii
cuii tmaan' nn'an cientaa' Tyo'ts'on, conan'nén
jii'oon ya ntyja 'maanho' ndééhan. Cotji's'a ja
ndééhin ntyja 'maanho' na conan'quii n'onho'
min na conty'e nn'anho' ndo' mantyi yo navi' na
coquenonho'. Condué ndééhan na contjotyenho'
na vantyja n'onho' Jesus min na it'uiivi' nan'min’

'0'. 5 Ndo' na conan'quii n'onho' quityquii'
navi'min',joohan' conan'man jndyoyuhan'najuu
na ico'xen Tyo'ts'on nn'an ntyja 'maan' jnanhan,
its'aa jonhan' cha'xjen na chuhan'. Ndo' joo
navi'min' na coquenonho', covijnt'ue jonhan' na
itsijnda'han' na conan'jonho' ntyja 'naan' juu na
itye'ntjon jon nn'an.

6 Condui Tyo'ts'on na its'aa jon 'nan na chuhan'.
Ng'e na nnda' nque nn'an na cont'avi'han
'0', nts'aa jon na quityion nan'fieen na mantyi
quenonhan navi'. ”Ndo''o' na coquenonho' navi',
ntsiquindyaa jon 'o' na nndui'ho' quityquii'han',
nqueho' ndo' mantyi yo nqué, nguaa na nnda' juu
Xjen nannaan jon quifioon'ndue yo tsachon t'man
na ncijee' ntcie' jon yo angeles 'naan' jon na jndé
jndyi conduihan. & Juu xjen'fieen nnt'uiivi' jon
joo nn'an na tyi'c'onhan ntyja 'maan' Tyo'ts'on,
min tyi'quinan'jii'oon'han juu jii'oon naya ntyja
'maan' nquii ta Jesds na conduihin na itye'ntjon
jon jaa. 9 Juu na nt'uiivi' Tyo'ts'on joohan,
tyl'jon quintycuiihan' ndo' ntscu'han' na nc'onhan
naijon na m'aan nquii jon na taquintyja najndei
conduihin. 10 Juu xuee t'man'fieen, Xjen na nndyo
nnda'jon, tsofi'en nn'an na nan'xuan fiuan nquii',
ndit'maan' jon ntyja 'maanhin. Tsofi'en nn'an na
vantyja n'on jon, jndye jndyi nc'oon' n'onhan
ntyja 'maan' jon. Ndo' mantyi 'o' iv'ahan' 'o'
yo nan'fieen ee jndé tantyja n'onho' ji'oon na
tonan'quindyiho'.

11 Ndo' ng'e na nndui nan'min', nquii Tyo'ts'on
na tqueen' jon 'o' cha' nan'xuanho' clientaa' jon,
mancha' xjen cotdn nnon jon na ninnquii'chen
ngotsam'anho' cha'xjen na cavee' nchjii jon. Ndo'

ntyja 'maan' juu najndei na conduihin, mantyi
cotan na nndéé nnt'aho' nciii cuii nnon 'nan ya
tondéé nn'an ndo' mantyi yo tsofi'en nnon na
cont'aho' ng'e na vantyja n'onho' Cristo. 12 Ndo'
vaa jii'oon na cotan cha' cliit'maan' xuee' ta Jesus
ntyja 'naanho' ndo' mantyi nquii jon ntsiquinjon
jonho'. Nguaa na nnda' ng'e juu naya na condui
nquii Tyo'ts'on na conan't'maan' jaa yo nquii ta
Jesucristo na conduihin na itye'ntjon jon jaa.

2

Nquii ts'an na nninncyaari'enhin yo jnan

110" ntyjé na vantyja n'onho', conan'ntctii
nnt'a jii'oonva ndéého' ntyja 'maan' na nndyo
nnda' ta Jesucristo na ntsitjon jon jaa naijon na
m'aan jon. 2 Cotdn ndéého' na tyi'ninncyaho'
na ntsiquijii'eenhan'ho' na coninc'uaa jfi'oon
na jndé tyjee' ntcie' jon. Min tyi'ninncyaho'
na ntsimdaa'han' ngioho' ya na condyeho'
jii'oonmin'. Min Xe aa cotsque nn'an na m'anho'
na conduehan na ntyja 'maan' nquii Espiritu
Santo na si'man Tyo'ts'on jii'oon'fieen ndééhan,
00 min na aa conduehan na jndé tji jahan'
nnon tson, majo' tyi'man'jii'oon'ho' jii'oon na
condue nan'fieen. 3 Minchjo tyi'ninncyaho' na
nan'vi'nn'an nn'anho' ntyja 'naan' na aa jndé
tyjee' ntclie' ta Jesus. Ee vitjachen na nndyo ntce'
jon, jndye nn'an ncy'on tanhin ntyja maan' juu
jii'oon' Tyo'ts'on. Ndo' mantyi nnintyincyoo'
nquil ts'an na nninncyaafi'enhin yo jnan. Nquii
Tyo'ts'on ncju' jon tsan'fieen quii' v'io ng'e tsixuan
juu na ngitsuhin. 4 Juu tsan'fieen ngitso jon na

min'chjo tayuu jnt'ue na conan't'maan' nn'an
Tyo'ts'on, min tyi'quinjon nan na cotji'hin clienta
na njon jndyihan'. Ndo' mantyi ngitso tsan'fieen
na njonntyichen condui nquii jon, chichen
tsofi'en na conan't'maan' nn'an. Ata ntquen jon
silla na manin' ts'iaan' 'naan' jon quityquii' v'aa
t'man vaa' Tyo'ts'on na ngacjo jon jo', ndo' ngitso
jon na mangquii jon conduihin nquii Tyo'ts'on.

> Mangioho' viochen xjen na tom'an yoho', tot-
sj0 ndéého' na nguaa nan'min', ndo' nt'ue ts'on
na cafijoon' n'onho'han'. 6 Majo' naneinhin m'aan
nquii jon naitscu'na ncijee' tsan'fieen, ndo' covaa'
n'onho'nchuvaanaitscu'han'na tyi'ciijee'non juu
ata na jndé tentyja xjen na ngaciija'han' na nndyo
juu. 7 Juu natyia na vanty'iu m'aanhan', vaa
najndei na tsixuanhan'. Juuhan' its'aahan' 'nan
na nt'ue ts'onhan' quii' n'on nn'an, majo' nquii
jonnaitscu'jon na juu natyia'fieen nts'aafi'enhan'
'nan na nt'ue ts'onhan', ninvito ntscu' jonhan'
ata nguee' xjen na nciji' Tyo'ts'onhin. 8 Ndo'
vi na jndé tji' jonhin, yajo' nnintyincyoo' juu
tsan'fieen na vja nacjo tsofi'en jii'oon na jndé
tso Tyo'ts'on. Majo' vi na jndé tyjee' nnda'
ta Jesus, ntscuee' jonhin yo jndye 'mdyo jon
ndo' yo juu na nancoo' na quixuee na condui-
hin. Ndo' juu najndei na tsixuan tsan'fieen, ntsi-
tyuii'fi'en jonhan'. 9Ya na nciijee' juu na condui-
hin natyia'fieen, nquii Satands nninncyaa na quit-
sixuan tsan'fieen najndei na conduihin. Mang'e
jo' ngondéé ngots'aa tsan'fieen ncuii ciii nnon
ts'ian t'man na tyi'je'quinduihan' na ve' yo na-
jndei na tsixuan ts'an. Mantyi nts'aa tsan'fieen
jn'aan t'man yo 'man na nnts'aahan' na vacue

nc'oon' n'on nn'an, joo ts'ian'fieen chito condui-
han'ntyja 'mnaan'nquii Tyo'ts'on, atants'aahan' na
nnan'tivhin na m'aan tsan'fieen ntyja 'naan' nquii
jon. 10Ndo' mantyints'aa tsan'fieen nciiii cliii nnon
ts'ian tyia na ngonan'vimn'anhan' nque nn'an
na mancuiixjen cotsuhan. Nnda' vaa na ngenon-
han ng'e tyi'cy'onhan ciienta jii'oon na mayuu',
tyi'njonhan' ngiohan cha' na ndéé ntsin'man
Tyo'ts'on fiuan 'naanhin. 11 Mang'e nannda', njfion
jon ncuii nnon na ntsivi'nn'anhan' nan'fieen na
nts'aahan' na ngantyja n'onhan juu quintu na
itsi'man juu tsantyia'fieen. 12 Its'aa jon na nnda'
cha' tsofi'en nn'an na tyi'covantyja n'on jii'oon
na mayuu', majo' tovineiin' n'onhan yo 'nan tyia,
ntco'xen jonhan na vaa jnan nan'xuanhan na
ngitsuhan.

Tji Tyo'ts'onho' na ntsin'man jon fiuan 'naanho'’

130" ntyjé na vi'ntyjii ta Jesus, chuhan' na nin-
nquii'chen concyd na ya Tyo'ts'on ntyja 'naanho'.
Itsohan' na cont'd na nnda' ng'e juu xjen'fieen
na tye' tsofi'en, nquii jon tji jon 'o' na ntsin'man
jon fiuan 'maanho'. Ee ntyja 'maan' nquii Espiritu
iquenjon'o'na conduiho' nn'an clientaa' nquii jon
xeng'e juu jii'oon na mayuu' 'naan' jon na vantyja
n'onho'han'. 14 Ee ntyja 'naan' juu jii'oon naya na
toninncya ndéého',jo' tqueen'jonho'na conduiho'
clentaa' nquii jon. S'aa jon na nnda' cha' nndéé
nnan'jonho' ntyja 'naan' na ntsit'maan’' Tyo'ts'on
nquii ta Jesucristo na conduihin na itye'ntjon jaa.

15Yajo' 'o' ntyjé, quintjotyenho' ntyja 'naan' na
vantyja n'onho'. Tyi'ndyeho' juu jii'oon naya na
tonan'man ndéého' xjen na tom'an quii' nt'anho’,

ndo' mantyi yo juu tson'fieen na jnan'cliandén
jndyé ndéého'. 16 Nquii Jesucristo conduihin na
itye'ntjon jon jaa ndo' nquii Tyo'ts'on conduihin
Tyééhé. Juu jon m'aan na ve'nchjii jon jaa, na
ntyja 'maan' juuhan' conda na tyi'quintyctii na
itsinjoon' jon jaa ndo' mantyi ng'e juu naya na
condui jon incyaa jon na coy'on juu na contyja
nn'dnhin na ya jndyihan'. 17 Mac'an na ninncyaa
jon na t'man n'onho' quityquii' joo navi' na co-
quenonho', ndo' ntyja 'naan nquehan ntsay'onho'
najndého' cha' tsofi'en na nnan'neinho' ndo' na
nnt'aho', nndui' yahan'.

3

Quitanho' na quitejndei Tyo'ts'on ja

110" ntyjé, jfi'oon na mats'ia na condué
ndéého', quinan'meinho' nnon Tyo'ts'on ntyja
njan. Quitanho' na cje ro ngocya jii'oon naya
'naan' ta Jesus ndo' na ndit'maan’' Tyo'ts'on ntyja
'naan'han', cha'xjen na s'aahan' quii' nt'anho'.
2M'an nn'an na tyia jndyi nan'xuanhan. Mantyi
quitanho'na tyi'ninncyaahan'na nt'a vi' nan'fieen
ja, ee tyi'tsofi'en nn'an vantyja n'onhan jii'oon
ntyja 'maan'taJesus. 3Majo' nquii jon naitye'ntjon
jon jaa conduihin na itsiquindé jon. Nts'aa
jon na ntsay'onho' na jndého' ntyja 'maan' na
vantyja n'onho'hin ndo' mantyi ngtiafioon' jonho'
quityquii' tsofi'en nnon navi' na nin'quits'aa
yutyia 'o'. 4Incyaa ta Jesus na coy'én na t'man
qui n'én na cota'nguee'ho' ji'oon na condué
ndéého', ndo' mantyi na ninvito ngotsam'anho'
ntyja maan'han'. 5 Quitejndei ta Jesus 'o' na

nan've'ngioho' nn'an cha'xjen nquii Tyo'ts'on
itsivimtyjii jonhan. Ndo' na nnan'xuanho'
na ntsay'onho' najndého' quityquii' navi' na
coquenonho' cha'xjen tots'aa Cristo.

Chuhan' na quint'a ya ts'ian njanhan

6 '0' ntyjé, min'ninchen ntyjeho' na vantyja
ts'on juu Cristo na tyi'nin'quits'aa juu ts'ian,
min tyinin'quitsindé juu jii'oon na tonan'man
ndéého', yo xuee' ta Jesucristo coty'i jndy'ué 'o' na
tyi'man'jonho' yo juu tsan'fieen. 7 Ee nqueho'
mangioho' na icanhan' na c'onho' cha'xjen
na tojnty'iaho' na tont'd xjen na tom'an quii'
nt'anho'. Ee juu xjen'fieen, chito t'én na tats'ian
tont'a. 8 Min chito tocii'd 'naan' nciiichen ts'an na
tyl'quityidnhan', min tyi'jndye xjen na tota'jndyé.
Xjen'fieen vaa Xjen naxuee ndo' natsjon na tont'a
ts'ian cha' na tyf'quityi® Xu cjo min'nctiiho'.
9 Min chito tont'da na nnda' ng'e na tyi'clianaan na
ninncyaho' 'nan na nninjnt'ue ja. Tont'dhan' cha'
quitsi'manhan' ndéého' na quint'aho' cha'xjen
na tont'd. 10 Ee viochen xjen na tom'dn quii'
nt'anho', totquén jfi'oonva' ndéého', xe na aa
m'aan nin juu na tsinchqueen'hin, tanin, min
tyi'ciia' juu. 1! Majo' naneinhin condyé na fi'en
ntyjeho' na jndé jnty'ehan na cont'ahin ts'ian
cha' nnan'jnda'hin 'nan na icanhan'hin, majo'
coma'ndyi'tohan na cot'ioo'hin ts'ian na cont'a
ntyjehin. 12 Cotquén jfi'oon ndéé nan'fieen yo
Xuee' ta Jesucristo, ndo' conan'jnt'a nquenhin,
ijndei'han' na quint'ahin ts'ian cha' cuen 'man na
nninjnt'uehin na ntixee'hin nn'an 'naanhin. Ndo'
mantyi c'onhin quii' nt'an ntyjehin cha'xjen na

chuhan', min tyi'ntyii'hin na nt'ioo'hin nchu vaa
na m'an nan'neen.

13 Ndo' ndéé mafioonchen 'o' ntyjé, manin-
juu tmaan' na m'anho!, tyi'man'ntyquenho' na
cont'aho' 'nan ya. 14Mantyi quitquenho' clienta xe
naaam'aanninjuuna tyi'nin'clianguee' juujii'oon
na condué nnon tsonvahin, min tyi'nan'quiiho'
yohin cha' c'oon juu na jnaan' juu. 15 Majo'
tyi'nt'aho' yohin cha'vijon na conduihin ts'an na
jndoho'hin. '0' quinan'qui'maan'ho'hin xeng'e na
conduihin ntyjeho' na vantyja ts'on juu Jesus.

JA'oon na mats'ia na tji Pablo tsonva

16 Nquii ta Jesus conduihin na tajfiuaan' ts'onhin.
Mancha'xjen ncyaa jon na c'onho' na tajiiuaan'
ts'onho' tsofi'en nnon 'nan na coquenonho'. Nin-
nquii'chen c'oon jon yo tsofi'enho'.

17 Nco Pablo mactji ji'oonva na mancya ts'on
njan ndéého'. NdO6 vaa na maquén xXué ncuii
clii tson na mactji, cha' quita'jn'aanho' na ja
matsclienOnhan'. 18 Mac'an nnon ta Jesucristo na
quityio jon jn'aanho' na tsofi'enho' ntyja 'maan'
juu naya na tsi'xuan jon.

